П Р О Г Р А М А
На здружението на граѓани „Клуб за Спортско Стрелаштво ГРИФОН„


Согласно целите и задачите од статутот, планирано е здружението да ги преземе следниве активности:

· Веднаш по своето регистрирање, клубот ќе ја информира јавноста за своето постоење со цел на информирање на потенцијално заинтересираните граѓани и нивно зачленување во клубот;
· Консолидирање на опремата која членовите ја поседуваат и употребуваат за спортско стрелаштво. Согласно нивните интереси, клубот ќе се потруди да им овозможи набавка на соодветна опрема која ќе ги подобри перформансите на стрелците и ќе им овозможи подобри резултати во стрелачките активности. Клубот ќе настојува да изврши стандардизација и хармонизација на употребуваната опрема, со цел намалување на трошоците. За таа цел е планирано да се изврши теренска истражувачка работа со која би се утврдило кое оружје со која муниција дава најдобри резултати, кои мети се најпогодни и слично, со цел натамошна набавка на поголемо количество на најпогодните средства;

· Организирање и реализација на тренинзи во спортско и рекреативно стрелаштво на своите членови. За тренинг ќе се користат постоечките стрелишта во Република Македонија;

· Клубот од самиот почеток ќе покрене постапка за зачленување во Македонската Спортска Стрелачка Федерација со натамошна цел да стане нејзин редовен член, како и добивање на статус на спортски клуб;

· Покрај учество во дисциплините признаени од ISSF, клубот ќе биде активен и ќе промовира други спортско – стрелачки дисциплини, пред се „филд таргет„. За таа цел клубот ќе воспостави комуникација со други субјекти кои имаат искуство со практикување на таа дисциплина и ќе обезбеди знаење за воспоставување на „филд таргет„ во Република Македонија со сите стандарди, кои ги има пропишано Светската Федерација за Филд Таргет стрелаштво. Воедно, клубот ќе обезбеди опрема, соодветна за филд таргет стрелаштво – пред се „нок-овер„ мети. Клубот ќе настојува да стане дел од Светската Филд Таргет Федерација, во форма која ќе биде договорена со таа организација.
· Клубот ќе земе учество во спортски натпревари и други настани од областа на спортското стрелаштво, согласно календарот на такви активности, вклучувајќи ги и рекреативните, а согласно можностите ќе учествува и во организација на истите;
· За цело време на својата активност, клубот ќе презема активности за подобрување на квалитетот на своите членови, подобрување на стандардите и статусот на спортското стрелаштво во Република Македонија, како и негова афирмација преку организирање и изведување на стручна обука во стрелаштво и ракување со оружје, дружења, заедничка работа и соработка со сродни организации.

